ԱՄՓՈՓԱԹԵՐԹ

«Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի

	1. Արդարադատության նախարարություն
	12.05.2026թ.

	
	N /27.1.1/24353-2026

	1. «Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) նախաբանում հղում է կատարվել «Նորմատիվ իրավական ակտերի մասին» օրենքի 33-րդ և 34-րդ հոդվածների 1-ին մասերին։ Նկատի ունենալով, որ Նախագիծ 2-ով նախատեսվում է Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման (այսուհետ՝ Որոշում) մեջ ոչ միայն փոփոխություններ կատարել, այլ նաև՝ լրացումներ, ուստի Նախագիծ 2-ի նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 33-րդ հոդվածի 3-րդ մասին։
	Ընդունվել է

	1. Նախագիծ 2-ի 1-ին կետի 1-ին ենթակետով նախատեսվում է Որոշման հավելվածի 3-րդ կետում «զինծառայողներն» բառը փոխարինել «զինծառայողները, ներառյալ՝ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի (այսուհետ` օրենք) 27-րդ հոդվածի 6-րդ մասի համաձայն պայմանագրային զինվորական ծառայության ընդունված, սակայն ուսումնական փուլի ավարտից հետո ստացած զինվորական մասնագիտությանը չհամապատասխանող զինվորական պաշտոնի նշանակված զինծառայողներն» բառերով։
Նախատեսվող փոփոխության արդյունքում Որոշման հավելվածի 3-րդ կետը կշարադրվի հետևյալ խմբագրությամբ․«3․ Ատեստավորմանը մարտական խնդիրների իրականացման, պլանավորման կամ վերահսկման գործառույթներ ունեցող կամ այդպիսի գործառույթներ չունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողները, ներառյալ՝ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի (այսուհետ` օրենք) 27-րդ հոդվածի 6-րդ մասի համաձայն պայմանագրային զինվորական ծառայության ընդունված, սակայն ուսումնական փուլի ավարտից հետո ստացած զինվորական մասնագիտությանը չհամապատասխանող զինվորական պաշտոնի նշանակված զինծառայողներն առաջին անգամ մասնակցում են կամավոր:»։
Վերը նշված կարգավորումը չի բխում «Զինվորական ծառայության և զինծառայողի կարգավիճակի մասին» օրենքի 47-րդ հոդվածի 2-րդ մասով սահմանված կարգավորումից, որի համաձայն՝ Սույն հոդվածի 1-ին մասով սահմանված ատեստավորմանը մարտական խնդիրների իրականացման, պլանավորման կամ վերահսկման գործառույթներ ունեցող կամ այդպիսի գործառույթներ չունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներն առաջին անգամ մասնակցում են կամավոր:
Այսինքն, «Զինվորական ծառայության և զինծառայողի կարգավիճակի մասին» օրենքի կարգավորումներում ուսումնական փուլի ավարտից հետո ստացած զինվորական մասնագիտությանը չհամապատասխանող զինվորական պաշտոնի նշանակված զինծառայողների ատեստավորման վերաբերյալ դրույթներ առկա չեն։

Հաշվի առնելով վերոգրյալը՝ Նախագիծ 2-ի 1-ին կետի 1-ին ենթակետով նախատեսվող փոփոխությունը վերանայման և հիմնավորման կարիք ունի՝ նկատի ունենալով նաև այն հանգամանքը, որ հիշյալ փոփոխության վերաբերյալ Նախագիծ 2-ին կից ներկայացված հիմնավորմամբ անդրադարձ չի կատարվել։ 

Վերոնշյալ դիտարկումները բխում են «Նորմատիվ իրավական ակտերի մասին» օրենքի 6-րդ հոդվածի 5-րդ մասի և 9-րդ հոդվածի 2-րդ մասի կարգավորումներից:
	Մասամբ է ընդունվել
Օրենքի հետ որևէ հակասություն առկա չէ: Օրենքը սահմանել է պայման՝ ստացած զինվորական մասնագիտությանը համապատասխանող զինվորական պաշտոնի նշանակվելու դեպքում հավելավճարի հաշվարկումը պաշտոնի նշանակման օրվանից, իսկ մասնագիտությանը չհամապատասխանող պաշտոնի նշանակվելու դեպքում այդպիսի զինծառայողների հետագա ատեստավորմանը չանդրադառնալը կհանդիսանա թերկարգավորում:

Նախագծին կից հիմնավորման մեջ ներկայացվել են լրացուցիչ հիմնավորումներ:

	2. Ֆինանսների նախարարություն
	22.04.2026թ.

	
	N 01/34-1/9944-2026

	1. «Հայաստանի Հանրապետության կառավարության 2023 թվականի փետրվարի 9-ի N 162-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով (այսուհետ՝ Նախագիծ 2) նախատեսվում է պարտադիր ատեստավորման անցկացման նվազագույն ժամկետը կրճատել՝ սահմանելով այն զինվորական պաշտոնի նշանակվելու օրվանից ոչ շուտ, քան երկու ամիս հետո (գործող կարգավորմամբ՝ երեք ամիս)։

Հարկ է նշել, որ ատեստավորման գործընթացի ժամկետի կրճատումը կարող է հանգեցնել ատեստավորման միջոցառումների ավելի վաղ կազմակերպման անհրաժեշտության, ինչը կարող է ծախսերի մասով առաջացնել լրացուցիչ բեռ։

Այդ կապակցությամբ առաջարկում ենք ներկայացնել ատեստավորման ժամկետի կրճատման ֆինանսական ազդեցության գնահատականը կամ հիմնավորել, որ առաջարկվող փոփոխությունը չի հանգեցնի լրացուցիչ ծախսերի հատկացման անհրաժեշտության:

Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է ի գիտություն
Լրացուցիչ ֆինանսական միջոցների անհրաժեշտության նախագիծը չի հանգեցնում, որի կապակցությամբ ֆինանսական գնահատականի ներկայացման կարիք չկա:

	3. Աշխատանքի և սոցիալական հարցերի նախարարություն
	13.04.2026թ.

	
	N ԱԹ/13364-2026

	Դիտողություներ և առաջարկություններ չկան:
	Ընդունվել է ի գիտություն

	4. Ներքին գործերի նախարարություն
	07.04.2026թ.

	
	N 43/6/96665-2026

	Դիտողություներ և առաջարկություններ չկան:
	Ընդունվել է ի գիտություն

	5. Ազգային անվտանգության ծառայություն
	09.04.2026թ.

	
	N 11/539

	«Հայաստանի Հանրապետության կառավարության 2023 թվականի փետրվարի 9-ի N 160-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2023 թվականի փետրվարի 9-ի N 162-Ն որոշման մեջ փոփոխություններ և լրացումներ կատարելու մասին» Կառավարության որոշումների նախագծերի վերաբերյալ առաջարկություններ չկան:
	Ընդունվել է ի գիտություն


